
BAHASA MELAYU KERTAS 2

Arahan: Tulis karangan yang panjangnya antara 650 hingga 700 patah perkataan berdasarkan tajuk-tajuk di bawah.       Jawab semua soalan berikut.
PENULISAN
1. Masalah penagihan dadah di Malaysia tidak nampak titik noktah. Malah jumlah penagih dikatakan mencecah sejuta orang. Lebih memburukkan keadaan, kewujudan dadah gantian seperti  Subutex Buprenorphine sebagai ubat terbaik melancarkan proses pemulihan penegihan dadah sudah disalahgunakan secara berleluasa, di samping semakin mendapat permintaan tinggi dalam kalangan penagih dan bekas penagih. Bincangkan. 
2. Kementerian Perumahan dan Kerajaan Tempatan mewajibkan pematuhan 23 langkah pencegahan jenayah oleh pemaju dan pihak berkuasa tempatan bagi melahirkan Bandar selamat dan mengurangkan masalah jenayah dengan mewujudkan persekitaran sejahtera dan harmoni. Berikan pandangan anda.
3. Malaysia mempunyai rakyat berbilang bangsa yang kaya dengan amalan budaya tradisional. Jelaskan usaha-usaha yang dilakukan untuk mengetengahkan amalam budaya itu agar dapat berkembang dan tidak dilupai.

4. ALIH BENTUK TEKS
Alih bahasa petikan di bawah ini kepada bahasa Melayu Moden
Setelah sudah makan, maka mak inang pun teringat akan kata Tun Tuah itu. Maka ia pun tersenyum seraya memandang pada Tun Teja. Hendak ia berkata ia takut. Maka kata Tun Teja, “Mengapa Mak Inang melihat kita tersenyum?” Maka inangda pun lambat menyahut, lagi ia fikir dalam hatinya: “Jika aku kata seperti kata Tun Tuah ini pada Tun Teja, baik masa ia Kabul, jika tiada Kabul, nescaya matilah aku dimurkainya.” Setelah inangda fiki demikian itu, maka kata inangda, “Tiada apa, tuanku; sahaja patik terkenang-kenang sedikit.” Maka kata Tun Teja, “Terkenang apa itu?” Maka ia pun berkata lain pula. Maka oleh inangda diacu-acunya dua tiga kali: “Tun Tuah hendakkan tuanku,” tiada juga terkatakan; seperti orang gagap lakunya, kerana ia takut akan Tun Teja. Tun Teja pun tertawa melihat kelakuan inangda itu. Maka kata Tun Teja,  “Mengapa mak inang ini kulihat seperti laku orang latah berkata-kata, tercengang seperti lupa-lupa ingat? Maka sembah segala dayang-dayang, “Sungguh, tuanku; patik sekalian lihat pun lain daripada sediakala barang laku inangda ini. Maka pada hari ini tiada mahulah inangda berkata-kata. Maka haripun petanglah. Maka inang pun bermohonlahlah kembali ke rumahnya.
          Setelah Tun Tuah melihat inangda itu, maka Tun Tuah segera turun mendapatkan inangda itu    serta dipegangnya tangan inangda, katanya “Apa khabar kita?” maka kata baginda, “Belum lagi bonda berakata-kata dengan Tun Teja, kerana Tun Jenal laki isteri duduk bermain-main pada Tun Teja iti. Esok harilah bonda sampaikan maksud anakku itu. Lulus tiada lulusnya bonda tiada bolah cakap.” Maka kata TunTuah, ‘baiklah’. Maka kata inanhda, “Esok hari silakanlah ke mari.” 
 (Dipetik daripada A. Bakar Hamid, Peristiwa-peristiwa dari Hikayat Hang Tuah, Dewan Bahasa dan Pustaka, Kuala Lumpur, 1979, hlm.54-55)
5. Alih bentuk bahasa petikan di bawah ini kepada bentuk prosa biasa dengan memindahkan bentuk dialog ke dalam cakap pindah. Petikan yang terhasil mestilah memperlihatkan ciri-ciri keutuhan satu wacana.
“Cikgu.... biar Shida sakit. Kalau cikgu sakit..... ramai yang susah, ramai tak dapat belajar.”

“Apakah benar-benar Shida sayangkan cikgu?”

“Ya!”

“Apa, Shida mahu menolong cikgu?”

“Shida akan cuba.”

“Cikgu mahu Shida janji”

“Ya, demi Cikgu Sarah.....Shida akan buat apa sahaja.”

“Hulurkan tangan Shida..... biar kita sama-sama berjanji..... O.K.!” Diam sebentar.
“Katakanlah Shida akan belajar bersungguh-sungguh, banyak membaca dan boleh menjadi penulis yang terkemuka.”

“Kenapa cikgu mahu Shida menjadi penulis?”

“Seorang penulis selalunya mengerti dan tajam perasaannya dan Shida punya bakat ke arah itu!.”

“Tapi.....”

“Cikgu mahu Shida jadi novelis. Jadikan kisah hidup cikgu sebagai bahan ceritamu, untuk tatapan semua setelah cikgu sudah tidak ada nanti.”

“Kenapa cikgu cakap macam tu? Kalau begitu tak mahulah.”

“Tapi Shida dah janjikan?.”

“Shida tidak mahu cikgu mati.”

“Cikgu tidak mahu mati lagi. Tapi suatu masa nanti kita akan mati juga. Shida mesti mengakui kenyataan itu.”

Suasana menjadi senyap seketika.

 (Dipetik dan diubahsuai daripada Mashitah Haji Mohd. Noor, Kemboja di Pinggir Kali, DBP KL hal.38-139)
6. Alih bentuk bahasa petikan di bawah kepada bentuk prosa biasa.
(JALIL sedang berjalan sambil mengelamun)

	: Jalil! Lil! Lil!

: Sudin. Ke dusun?

: Kau nak ke mana?

: Aku baru datang dari rumah Usman. Bagi daging korban.

: Oh, mereka dah balik. Elok sangatlah tu; masuk rumah hari baik bulan baik.

: Cakap pasal elok, Sudin, isteri Usman elok sungguh. Cantik, manis, menarik, lawa,pandai berbahasa pula. Aku bagi daging, dia jemput aku makan malam. Ni, malam ni. Tapi aku bagi alasan, tak dapat pergi.

: Eh, mengapa?

: Aku bimbang.

: Bimbang.

: Aku bukan apa-apa. Cuma, mengapa aku tak jumpa dia dulu?

: Di taman kau saja pun tak jemu mata memandang.

: Tapi, yang ini berlain sungguh. Aku tak pernah rasa begini, Sudin.

: Usman kawan kita. Macam saudara kita.

: Eh, apa kau tu ni. Aku Cuma memuji kecantikan dia saja. Ingat yang bukan-bukan pula. Sudahlah, aku ada kerja.

(Mereka berpisah)

    (Dipetik dan diubahsuai daripada Noordin Hasan, Teater Fitrah dan Esei Pilihan

              Dewan Bahasa dan Pustaka, halaman 432-433)


7. Alih bentuk bahasa puisi  yang berikut kepada bentuk biasa.
PENJUAL AIR BATU

Perlahan-lahan di pinggir jalan kota,

Penjual air batu suaranya di telan deru kereta,

Ia biasa dituliskan dengan pekikan hon-hon,

Tuan-tuan yang terganggu biasa pula menghamun.

Undang-undang ialah suatu kekuasaan,

Yang biasanya untuk orang-orang bawahan,

Dan berseraklah orang-orang berpakaian seragam,

Meburu tangkapan yang ‘melanggar aturan’.

Anak-anak di bawah kolong, perutnya kosong,

Ah, ayah belum pulang, manakah dia?

Isteri menanti dengan hati setengah bingung,

Tunggulah, betapa ia pulang jua.

(Sampai gelap merangkak menghampiri,

Penjual air batu belum pulang lagi)

Tapi berapa kali tangkapan terjadi,

Ia usahakan untuk berjual mencari rezeki

Bilakah ruang keadilan memberi  isi,

Para penjaja dalam hayatnya wajah berseri?

Bila nanti undang-undang jadi perlindungan,

Semua manusia tanpa kasta menerima keadilan.

                         (Dipetik dan diubahsuai daripada Usman Awang, Puisi-puisi Pilihan, Dewan 

                                            Bahasa dan Pustaka, Kuala Lumpur)

8.Alih bahasa petikan di bawah ini kepada bentuk prosa biasa.
	X. Max Prabayar Baru

Bebas berhubung cara tersendiri

*Pelan menarik X. Max, beralihlah menurut keperluan anda bila-bila masa.  Apa jua gaya komunikasi anda  sama ada panggilan atau SMS. Nikmatilah kedua-duanya dengan X. Max prabayar.

*Tukar melalui SMS: Taip TIG <jarak> pelan baru dan hantar ke 299992. Anda akan menerima maklumat pelan baru dan arahan untuk penerimaan.
Pelan Ringan

*Untuk yang kurang membuat panggilan. Inilah pelan terbaik jika purata penggunaan anda kurang daripada RM75.

*2 sen/SMS dan panggilan dari 15 sen/min seluruh Negara.

*Kadar panggilan: Tempatan (Waktu sibuk : RM 0.58. Waktu tidak sibuk : RM 0.38)

Pelan Pertengahan

*Untuk yang gemar berbual sepanjang hari. Inilah pelan terbaik jika purata penggunaan anda antara RM75 hingga RM150.

*2 sen/SMS dan kadar rata 25 sen/min seluruh Negara.

*Kadar panggilan: Tempatan (Kadar rata: RM0.45)

*Maklumat lanjut di www.sitcom.com.my atau hubungi Sitcom Careline di 03-3930 9999 atau 2222 jika anda membuat panggilan daripada talian mudah alih Sitcom.

            (Dipetik dan diubahsuaikan daripada Berita Harian, 17 Disember 2004)




